
Goiko Lastola Sagardotegia
San Antonio jai zoriontsuak opa dizkizuegu

GOIZEKO hamarrak aurretik
asanblea izan zen Udaletxeko
arkupeetan Bildu Hernani plata-
formak deituta, eta hamarreta-
rako berrehunen bat lagun elkar-
tu ziren Udaletxeko Pleno are-
toan, inbestidura ekitaldia zela-
eta. Bildu Hernaniko zerrendako
zazpi hautagaiak bertan ziren eta
IU-EBko bi hautagaiak ere azal-
du ziren. Beste alderdietako
hautagaiak azaldu ez zirenez ez
zen inbestidura ekitaldirik izan
eta Bildu Hernani plataformako
hautagaiek prentsaurrekoa eman
zuten, Udaletxeko Pleno Areto-
an bertan.

Plataformaren izenean Mertxe
Etxeberriak esan zuen lau urtean
egoera asko aldatu dela eta Estatu
Espainolak “herriko sektore eta

erakunde dinamikoenak” eraso
dituela. Zerrendarik botatuena
Bildu Hernani plataformarena
izan arren Udaletxetik bota egin
dutela salatu zuen Etxeberriak eta
estratejia horretan gainerako
alderdiak kolaboratu dutela “akti-
boki edo pasiboki”. Manuel
Frailek gaineratu zuen oso hunki-
garria izan zela “ahotsik gabe
utzitako herriaren parte bat” Uda-
letxera azaldu izana “pakean eta
demokratikoki bere eskubideak
defendatzera”. Esan zuen ulertzen
zuela beste alderdiak ez azaldu
izana “badakitelako iruzur bat
dela hau eta ez dagokiena hartuko
dutela”. Frailek beste alderdiekin
hitz egiten segiko dutela esan
zuen eta Udaletxetik kanpora ere
lanean segiko dutela. TBildu Hernaniko zerrendakideak atzoko prentsaurrekoan, Udaletxean.

ATZO eguerdia ezkeroztik Jo-
xan Rekondo da Hernaniko Al-
kate berria.  Goizeko 10:00etan
zen Udaletxe osaketa egitekoa
Hernanin, Udaletxeko Pleno
aretoan, baina, seguritate arra-
zoiak argudiatuta, EA-EAJ,
PSE-EE eta PPko ordezkariak
ez ziren azaldu, eta Udal osake-
ta Diputazioan egin zen gero. 

Joxan Rekondori  EA-EAJ
koalizioko 7 zinegotzien botoak
eman zioten Alkatetza, (Jose
Ramon Lasartek ezin izan zuen
Udal osaketan izan). Jose Morci-
llok 6 boto jaso zituen, PSE-
EEren 4 eta PPko 2, eta Txema
Mercado  EB-IU kandidatuak 2
boto jaso zituen, hirugarren zine-
gotzia hartu ez zutelako.

Hernaniko Alkate izendatuta
egin zituen lehenengo hitzetan,
Joxan Rekondok esan zuen

penagarria zela Udal osaketa
Diputazioan egin beharra, bai-
na, seguritate arazoak horretara
behartu duela, 1995ean gertatu
zena ebitatzeko. 

Legitimitatea murriztu,
baina, ez anulatu
Rekondok aitortu zuen Udal
osaketa horretan parte hartu
nahi izan duten batzuk ez zeu-
dela han eta horrek legitimitatea
murriztu egiten duela “baina, ez
anulatu”. Herriko Alkate berri-
aren esanetan, atzoko egunak
erakutsi zuen konbibentziarik
eza dela Hernaniko arazo nagu-
sia eta hori konpontzeko elkar-
rizketa politikoa agindu zuen
astelehenetik aurrera. Bide hor-
retan gainerako alderdien la-
guntza ere eskatu zuen Re-
kondok. T

Joxan Rekondo izendatu dute Hernaniko Alkate, Diputazioan,
eta elkarrizketa politikoa agindu du inbestidura ekitaldian

Q Rekondok 7 boto izan zituen, Morcillok 6 eta Mercadok 2  Q Korporazio berria Diputazioan osatu zen “seguritate arrazoiengatik”.

Joxan Rekondo Korporazio berriak Hernaniko Alkate izendatu ondorenean.

Dagozkien postuak kentzea eta berak Udaletxetik botatzeko bidean
kolaboratzea leporatu die Bildu Hernanik gainerako alderdiei

Q “Udal ireki eta demokratikoa” bultzatzeko lan egingo dutela esan zuten atzo, Udaletxeko pleno aretoan emandako prentsaurrekoan.

ALDE Zaharreko obren hiru-
garren eta azken fasea ostira-
lean inauguratu zuten, Urbieta
kalean, Plaza Berri ondoan.
Zinta mozten Mertxe Etxe-
berria Alkatea, Manuel Fraile
hirigintza zinegotzia eta  Gre-
goria Zubillaga, omendua izan
ziren. Ondorenean, txokolata-
da, pintxo jatea eta trikitixa
izan zituzten auzotarrek eta
giro polita sortu zen. 

Kaxko auzo elkartearen
izenean, Juan Bautista Biurra-
renak esker oneko hitzak izan
zituen. Eskerrak eman zizkien
bizilagunei, bi urte eta erdian
obrek sortzen duten nahas-
mendua aguantatzeagatik; es-
kerrak eman zizkien obran
aritutako langileei, lana ondo
egiteagatik eta inolako liska-
rrik gabe, gainera; eta eske-
rrak eman zizkion Udalari,
obrak egiteagatik eta Alde
Zaharra “hain dotore uztea-
gatik”.

Lau omendu
Kaxko auzo elkarteak larogei
urtetik gorako auzotarrak
omendu ditu inaugurazio ba-
koitzean. Lau auzotar omendu
zituen joan den ostiralean: Bi-
xenta Gerriko, Mari Karmen

Maidagan, Gregoria Zubillaga
eta Felixa Eguren. Hiruk ez
zuten agertzerik izan eta
Gregoria Zubillagak moztu
zuen zinta eta gainerakoen
famiartekoek hartu zituzten
loreak.   T

Sagardo probaketa eta bertso saioa
San Antoniotako azken egunean

Zinta mozteko unean Udal ordezkariak eta Gregoria Zubillaga.

EREÑOTZUKO San Antonio-
ak sartu dira azken egunean.
Goizeko 11:30etan, sagardo
probaketa dago Ur Mian eta
12:00etan, Ttarla dantza tal-
dearen emanaldia. Arratsalde-

an, Bertso jaialdia dago 18:30-
etan: M. Lujanbio, J. Agirre,
E. Eizagirre, JM Irazu, U.
Iturriaga eta I. Elortza ariko
dira. Gauean afari herrikoia
eta DJekin festa izango da. T

Inauguratu dute Alde Zahar berritua

Gaur, 17:00etatik aurrera festa:
- San Antoniotako pelota finalak
- Bertsolariak: Imanol Lazkano eta
Xabier Legarreta.   
- Erromeria: Epelde eta Larrañaga

UGALDETXO  Jatetxea
Ereñotzu auzoa - Tel.: 943 55 02 40

Egunero pintxo aukeraEgunero pintxo aukera
ederra. Asteburuetanederra. Asteburuetan
pintxo beroak ere bai.pintxo beroak ere bai.

ZERBITZUAK

ZTaxiak: 943 550093
Z Udaltzaingoa: 943 333288 
Z DYA: 943 464622    
Z Autobusak: 943 556662
Z Anbulatorioa: 943 006666
Z Jokalari anonimoak: 943 331103

ZEgunez:     Aizpuru
Latxunbe Berri 11

�  943 336077
ZGauez:  Rodriguez

Lasarte. Nagusia 42
�  943 361774

� FARMAZIAK� TELEFONOAK

Mikel-Joxe Karobi elkarteko museko Txapeldun. Bukatu da Karobi elkarteko
mus txapelketa eta joan den ostiralean banatu zituzten sariak, elkartean bertan, afalondoan.
Mikel-Joxek irabazi dute; bigarren, Gerardo-Xanti gelditu dira; hirugarren, Arantxa-Luis; eta lau-
garren, Pascual-Blas. Aurten, 26 bikotek hartu dute parte musean eta Karobiko arduradunen hitze-
tan “oso giro ona jarri dute soziedadean”.  T

Argazki rallya gaur

HIRUGARREN argazki rallya
egingo da gaur Hernanin. Nahi
duenak parte hartu lezake eta
izena 09:30etatik 10:30etara
eman behar da Udaletxeko ar-
kupeetan. Antolatzaileek argaz-
kitan atera beharreko gaiak eta
karreteak emango dizkiete par-
te hartzaileei. Gazteen eta hel-
duen mailak egongo dira. T

Ur Ludoteka gaur

KIROLDEGIKO igerilekuan
denboraldiko azken ur ludo-
teka izango da umeentzat.
Goizeko 10:30etatik 12:30-
etara jokuak egongo dira jolas
egin nahi duten umeentzat, eta
monitoreak ere bai laguntze-
ko. Igeri egin nahi duenak ere
aukera izango du kale batzuk
libre utziko baitira. T

PELOTA

Donostia 1-Hernani 2
NAHIKO lan izan zituen Her-
nanik Altzan.. Kadeteetan 22-
11 irabazi, jubenilek 22-2 gal-
du eta nagusiek 22-18 irabazi. 

Gaur paleta gomako finalau-
rrekoak dira kiroldegian, 12:00e-
tan. Manzisidor-Martinez/Lasa-
Arozena da partiduetako bat. T

Manuel Huizi, Joxe Legarretaren omenezko bertso emanaldian.
Auzoari eta herriari buruz jarritako bertsoak kantatu zituzten
bertsolari gazte eta helduek ostiralean, San Antonio elizan.

